
				এই পাতাটির মুদ্রণ সংশোধন করা প্রয়োজন। 
রাজমালা। { দ্বিতীয় ! * יד כ
অনন্তমণিক্য, তাহার শ্বশুর গোপীপ্রসাদের অত্যস্ত বাধ্য ছিলেন এবং এই অতিরিক্ত বগুতাই তাহার বিনাশের কারণ হইয়াছিল, এ কথা পূর্বেই বিবৃত হইয়াছে। রাজ-মহিষী (গোপীপ্রসাদের কন্যা), পিতার ব্যবহারে সন্দিগ্ধ হইয়া রাজাকে সৰ্ব্বদা শ্বশুরালয়ে যাইতে নিষেধ করিতেন, কিন্তু রাজা তাহা গ্রাহ করিতেন না। পরিশেষে গোপীপ্রসাদ রাজ্যলোভে রাজাকে নিধন করিলেন। মহারাণী পতিসহ চিতা আরোহণার্থ কৃতসঙ্কল্লা হইয়াছিলেন, কিন্তু পিতা কর্তৃক বাধা প্রাপ্ত হওয়ায় সেই সঙ্কল্প পূর্ণ করিতে পারিলেন না। তখন তিনি শোকে এবং ক্ষোভে অভিভূত হইয়া ক্ষিপ্ত বাঘিনীর স্যায় দুষ্কৰ্ম্মান্বিত পিতাকে তাক্রমণ করিলেন এবং তীব্র বাক্যবাণে র্তাহাকে বিদ্ধ করিতে লাগিলেন । রাজ্যলোভান্ধ গোপীপ্রসাদ দুহিতার কর্কশ বাক্যে ও করুণ রোদনে কর্ণপাত না করিয়া, তাড়াতাড়ি সিংহাসনে আরোহণ করিলেন । এই দৃশ্য রাজ-মহিষীর অসহনীয় হওয়ায়, তিনি সিংহীর স্যায় গর্জন করিয়া বলিলেন,—“তুমি রাজ্যলোভে রাজাকে হত্যা করিয়া ক্ষুরধার নরকের পথ পরিষ্কার করিয়াছ ; আমাকে পতির সহগামিনী হইতে বাধা জন্মাইয়া ঘোর পাপজনক কাৰ্য্য করিয়াছ । রাজাকে বধ করিয়া রাজ্য গ্রহণ করিয়াছ, রাণী বাকী থাকিবে কেন ?” ইহা বলিয়া মহারাণী পিতার বাম পাশ্বে বসিবার নিমিত্ত সিংহাসনারোহণ করিলেন । পাপিষ্ঠ গোপীপ্রসাদ এবার কন্যার নিকট পরাজিত হইলেন ; কন্যাকে বাম পাশ্বে বসিতে উদ্যতা দেখিয়া তিনি রাম নাম উচ্চারণ পূর্বক সিংহাসন হইতে অবতীর্ণ হইলেন। অতঃপর গোপীপ্রসাদ রাজধানীর সন্নিহিত চন্দ্রপুর গ্রামে সিংহাসন উঠাইয়া নিয়াছিলেন । *
এই সময় রাজ্য মধ্যে স্ত্রীশিক্ষার সূত্রপাত হইয়াছিল। সেনাপতি গোপীপ্রসাদের (উদয়মাণিক্য) দ্বিতীয়া পত্নী, পাঁচালী পাঠ করিয়া পতিকে শুনাইবার কথা রাজমালায় পাওয়া যায়। প্রতিভাময়ী রাজ-মহিষীগণের কার্যকলাপ আলোচনা করিলে, তাহারা সুশিক্ষিতা ছিলেন, ইহাই প্রতীয়মান হয় ; কিন্তু রাজমালাকার তদ্বিষয়ক কোনও স্পষ্ট বিবরণ প্রদান করেন নাই ।
ইঙ্গিত ও সাঙ্কেতিক চিন্তু।
মনোগত ভাব অন্তকে বুঝাইবার নিমিত্ত ত্রিপুরায় নানাবিধ ইঙ্গিত প্রচলিত
ছিল ; তদ্বারা অনেক গুরুতর বিষয়ও সহজে বুঝন যাইত।
জয়মাণিক্যের সেনাপতি অমরদেব স্বয়ং বলিয়াছেন –
“আমা মারি রণাগণ রাজা হৈতে চায় ॥
আম ডাকে রণাগণ ভোজন করিতে । মদ্যপান করাইয়া চাহিল মারিতে ॥
ङ्गiछा-मश्विौनि अtं] ।
স্ত্রীশিক্ষার নিদর্শন ।
ইঙ্গিত ।


	হস্তলিখিত ‘ত্রিপুর বংশাবলী’ গ্রন্থ আলোচনায় জানা যায়, উদয়মাণিক্য গোপীন্দ্রসাদত কন্যাকে চণ্ডীগড় নামক স্থান জায়গীর প্রদানপূর্বক সেই স্থানে স্থাপন করিয়াছিলেন। চণ্ডীগড়, উদয়পুর ও সোণামুড়ার মধ্যবৰ্ত্তী, মেলাগড়ের সন্নিহিত স্থানে অবস্থিত ।

